
যি ঠানত হয় লাদয় মুতয়

 গো মূত্ৰে তাক লিপিব।

হোম যজ্ঞ কৰি দেৱক আৰ্চ্চয়

 ব্ৰাহ্মণক দান দিব॥

প্ৰথম দিনত ব্ৰাহ্মণ লাগই

 পণ্ডিত যাঠি হেজাৰ।

এক শত ৰত্ন দিবা কৰি যত্ন

 সুবৰ্ণৰ তিনি ভাৰ।

এক শত ৰথ ৰঞ্জিয়া বিচিত্ৰ

 এক শত গজ বাজী।

এক শত দাস এক শত দাসী

 অলঙ্কাৰ দিবা সাজি॥

আমি যৈত তৈত কহোঁ স্বৰূপত

 তাকো জানো বোলোঁ মিছা।

ভাৰ্য্যায়ে সহিতে একেলগে থাকি

 মনে নকৰিবা ইচ্ছা॥

সকলে সম্ভাৰ আছয় তোমাৰ

 কিছু নকৰিবা চিন্তা।

আসি পতিব্ৰত সিজে যেন মত

 লগতে নাহিকে সীতা॥

বশিষ্ঠ বদতি শুনা ৰঘুপতি

 সকলে কৈলো বুজায়।

ভাল ভাল চাই ব্ৰাহ্মণ আনিবা

 বেদৰ নিৰ্ণয় চাই॥

ডাঙ্গৰ দীঘল তাকো নলাগই

 কুল ধৰ্ম্ম তাতি চাই।

শাস্ত্ৰত কুশল বেদত নিৰ্ম্মল

 আনিবা তাক মতাই॥

		 এই পৃষ্ঠাটো শেষবাৰৰ কাৰণে ৩০ আগষ্ট ২০২১ তাৰিখে ০৮:২৮ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

